
						વિકિસ્રોતમાંથી

					

					


					
					
					આ પાનું પ્રમાણિત થઈ ગયું છે.


ભાઈ ભાઈ, મોરલી ધજાળો !

હાં...હાં મોરલી ધજાળો!

ઓળોળોળો હાલ્ય હાલૂડા હાલ્ય-



 હાલો રે વા'લો રે

 કાન કરસન કાળો

 બાળાને હીંચકો વા'લો






હાં આં...... આં હાલાં !



[નિદ્રાને ઘૂંટે તેવી અને બાળકના રુદન-સ્વરો સાથે મળી જાય તેવી એકસૂરીલી
હલકથી સૌરાષ્ટ્રમાં ગવાતું.]






હાલ્ય હાલ્ય ને હાંસીનો,

રાતો ચૂડો ભાઈની માશીનો;

માશી ગ્યાં છે માળવે,

ભાઈનાં પગલાં રે જાળવે.

 હાં હાં હાલાં!



હાલ્ય હાલ્ય ને હાંસી

લાડવા લાવશે ભાઈની માશી,

માશી ગ્યાં છે મ'વે

લાડવા કરશું રે હવે.

 હાં...હાં હાલાં!



હાલ્ય હાલ્ય ને હલકી,

આંગણે રોપાવો રે રૂડી ગલકી;

ગલકીનાં ફૂલ છે રાતાં,

ભાઈનાં મોસાળિયાં છે માતા;

માતાં થૈને આવ્યાં,

આંગલાં ટોપી રે લાવ્યાં;

આગલાં ટોપીએ નવનવી ભાત

ભાઈ તો રમશે દા'ડો ને રાત;

મોસાળમાં મામી છે ધુતારી

આંગલાં લેશે રે ઉતારી;

મામાને માથે રે મોળિયાં,

ભાઈનાં ઉતરાવશે હિંગળોકિયાં ઘોડિયાં.

 હાં...હાં હાલાં!

